
“YASHIL” IQTISODIYOTNI 
MOLIYALASHTIRISH 
AMALIYOTINI 
TAKOMILLASHTIRISH

Muhammadiyeva Maftuna
O‘zbekiston Respublikasi Bank-Moliya Akademiyasi,
magistratura tinglovchisi

Annotatsiya: Ushbu maqolada dunyo miqyosida “yashil” iqtisodiyot, “yashil” iqtisodiyotga o‘tish, iqtisodiyotni dekorbon-
izatsiyalash, kam uglerodli rivojlanish, “yashil” iqtisodiyotni moliyalashtirish amaliyoti tog‘risida so‘z yuritilgan.

Kalit so‘zlar: “yashil” iqtisodiyot, yashil o‘sish, barqaror rivojlanish, moliyalashtirish instrumentlari, “yashil” moliyalashtirish.
Abstract: This article talks about the global green economy, the transition to a green economy, the decorbonization of the 
economy, low-carbon development, the practice of financing the green economy.

Key words: green economy, green growth, sustainable development, financing instruments, “green” financing.
Аннотация: В этой статье рассматривается мировая зеленая экономика, переход к зеленой экономике, декорбо-
низация экономики, низкоуглеродное развитие, практика финансирования зеленой экономики.

Ключевые слова: зеленая экономика, зеленый рост, устойчивое развитие, инструменты финансирования, 
“зеленое” финансирование.

K I R I S H
“Yashil” iqtisodiyot - bu iqtisodiy tizim, uning asosiy maqsadi sayyoramiz ekologiyasi va uni saqlab qolish 

bilan birga iqtisodiyotning barcha sohalarini rivojlantirishga qaratilgan. Shunday qilib, “yashil” iqtisodiyot 
deganda, inson hayoti va sog‘lig‘i uchun zarur bo‘lgan resurslarni, atrof-muhit va ekologiyani bir butun holda 
saqlab qolib ishlab chiqarish va xizmat ko‘rsatish sohalari bilan bog‘liq iqtisodiyotni yanada rivojlantirishni 
amalga oshirishga asoslangan iqtisodiy faoliyatning yangi yo‘nalishi tushuniladi. [1]

“yashil” iqtisodiyot har qanday davlatning barqaror rivojlanishini ta’minlashning muhim vositalaridan biridir. 
“Уashil” iqtisodiyot deganda aholining turmush darajasi yuqori bo‘lgan, tabiiy resurslardan hozirgi va kelajak-av-
lodlar manfaati yo‘lida hamda mamlakatning xalqaro ekologik majburiyatlariga muvofiq ravishda ehtiyotkor va 
oqilona foydalanish nazarda tutilgan iqtisodiyot tushuniladi. [2] 

“Нashil” iqtisodiyot barqarorlik tushunchasi bilan chambarchas bog‘liq. O‘tgan asrning 80-yillari oxirida 
uning rivojlanishiga asos solingan. “Уashil” iqtisodiyot g‘oyasi paydo bo‘lishining mohiyatini yaxshiroq tushunish 
uchun, 1987-yilda BMT komissiyasi raxbari G. H. Brundlantd tomonidan taklif qilingan, hozirgi kunda barqarorli-
kning eng keng tarqalgan ta’rifiga murojaat qilaylik: “yashil” iqtisodiyot – bu “kelajak avlodlarning hayotiy ehtiyo-
jlariga tahdid qilmasdan zamonaviy avlod ehtiyojlarini ta’minlaydigan rivojlanish”. Barqaror rivojlanish iqtisodiy, 
ijtimoiy va atrof-muhit tushunchalarini birlashtirgan uchlik konsepsiyasidir. Yangi iqtisodiy modellarning paydo 
bo‘lishi aynan atrof-muhit tushunchasi bilan bog‘liq. Bu modellarning asosiy maqsadi kelgusi avlodlar uchun 
tabiiy resurslarni saqlab qolish, mavjud ekotizimlarning degradatsiyasini oldini olishdir. Shu munosabat bilan bir 
vaqtning o‘zida bir nechta tushunchalar tarqaldi:

● “yashil” iqtisodiyot (green economy); 
● kam uglerodli iqtisodiyot (low-carbon economy); 
● bio iqtisodiyot (bioeconomy); 
● moviy iqtisodiyot (blue economy); 
● aylanma iqtisodiyot (circular economy); 
● “yashil” o‘sishga asoslangan iqtisodiyot (green growth) [3] 
“Yashil” iqtisodiyot nazariyasi 3 aksiomaga asoslangan: 
● cheklangan muhitda ta’sir doirasini cheksiz kengaytirish mumkin emas; 

● cheklangan resurslar sharoitida cheksiz o‘sib borayotgan ehtiyojlarni qondirishni talab qilish mumkin 
emas; 

● yer yuzasidagi hamma narsa o‘zaro bog‘liqdir. 
BMTning UNEP dasturi ta’rifiga ko‘ra,” “yashil” iqtisodiyot – bu “tashqi resurslardan foydalanishni ichki 

resurslarga almashtirish, ekologik toza va samarali texnologiyalar va barqaror qishloq xo‘jaligi iqtisodiy o‘sish, 
ish o‘rinlari yaratish va qashshoqlikni kamaytirishning asosiy omillari bo‘lib xizmat qiladigan iqtisodiyot”. Bu 
issiqxona gazlari emissiyasi past bo‘lgan va iqlim o‘zgarishining sekinlashgan yoki barqarorlashgan sur’ati, 
yuqori texnologiyali past uglerodli yoki ideal holda uglerodsiz iqtisodiyot.

M A V Z U G A  O I D  A D A B I Y O T L A R  S H A R H I
“Yashil” iqtisodiyot tushunchasi barqaror rivojlanish g‘oyasini o‘rnini bosmaydi, aksincha, uni to‘ldiradi. 

Barqarorlikka erishmoq uchun, shu jumladan ekologik barqarorlikka, iqtisodiy ustuvorliklarni to‘g‘ri tanlash zarur.
“Yashil” iqtisodiyotga o‘tish uchun, ekologik yo‘naltirilgan va resurslarni tejaydigan investisiya loyihalarini 

amalga oshirish bilan bog‘liq xarajatlarni moliyaviy qo‘llab-quvvatlash barcha iqtisodiy sohalarda katta ahami-
yatga ega. Ekologik yo‘naltirilgan iqtisodiyotdan “yashil” iqtisodiyotga o‘tishni moliyalashtirishining ishonchli 
manbalari energiya intensivligi jarayonlarini qisqartirishni tezlashtiradi. 

Hozirda, atrof-muhit va iqtisodiy rivojlanishni moliyalashtirish uchun byudjet va byudjetdan tashqari man-
balari yetarlicha ajratilgan. Ularning har birini o‘ziga xos xususiyatlari, shuningdek afzalliklari va kamchiliklari 
bor. [4] 

“Yashil” moliyalashtirish instrumentlari:
● “Yashil” kreditlar
● “Yashil” obligasiyalar
● “Yashil” investisiya fondlari
● uglerod birjalari
● aktivlar bilan ta’minlangan qimmatli qog‘ozlar
● serdaromad kompaniyalar
● “Yashil” banklar
Jahon iqtisodiyotini rivojlantirish, barqaror iqtisodiy siyosat yuritish jarayonida ko‘plab yuzaga keladigan 

muammolar mamlakatlarda o‘xshash yoki ayni shaklda bo‘lishini uchratishimiz mumkin. 
Xususan, global miqyosda xavf soladigan muammolar aksariyat qismi tabiat hodisalariga bevosita bog‘liqdir. 

Dunyo aholisi sonining ortib borishi natijasida ishlab chiqarishga ehtiyoj ham ortishi kuzatilmoqda. Bu vaziyat 
iqlim o‘zgarishi, tabiiy resurslar taqchilligi, bioxilma-xillikning yo‘qolib borishi, ijtimoiy tengsizlikning oshib ketishi, 
energiya, tabiiy gaz va suvga talab ortishi natijasida muammolarning kengayishiga sabab bo‘lmoqda. Ko‘plab 
xorij mamlakatlari va mamlakatimizda ham “yashil” iqtisodiyotga o‘tish orqali milliy iqtisodiyotni rivojlantirish 
borasida chora-tadbirlar amalga oshirilishi shart bo‘lib qolmoqda. “yashil” iqtisodiyotni iqtisodiy soha sifatida 
kiritish orqali ko‘plab global uchraydigan muammolarga yechim topish nazarda tutilgan. Bunda energiya tejam-
korligini ta’minlash, qayta tiklanadigan energiya manbalari uchun zaruriy texnologiyalarni aniqlash va qo‘llash, 
suvdan oqilona foydalanish va qurg‘oqchilik muammolarini hal qilish, mamlakatning barcha hududlarini suv 
bilan to‘liq ta’minlash, qishloq xo‘jaligi sohasini yaxshilash natijasida tabiiy yo‘l bilan yetishtirilgan ekologik toza 
mahsulotlar ishlab chiqarish orqali aholi yashash sharoitlarini yaxshilab borish asosiy maqsad qilib belgilab 
olingan.

Mamlakatimizda ham jadallashayotgan sanoatlashtirish va aholi sonining ortishi natijasida resurs-
larga bo‘lgan ehtiyojini sezilarli darajada oshishi kabi muammolar yechimi uchun O‘zbekiston Respublikasi 
Prezidentining “2019–2030-yillar davrida O‘zbekiston Respublikasining “yashil” iqtisodiyotga o‘tish strate-
giyasini tasdiqlash to‘g‘risida”gi qarori qabul qilindi. Shuningdek, 2022–2026-yillarga mo‘ljallangan yangi 
O‘zbekistonning taraqqiyot strategiyasida “yashil” iqtisodiyotga o‘tish strategiyasi doirasida “yashil” va inkly-
uziv iqtisodiy o‘sishni ta’minlash borasida amalga oshirilayotgan chora-tadbirlar samaradorligini oshirish, qayta 
tiklanuvchi energiya manbalaridan foydalanish hamda iqtisodiyotning barcha tarmoqlarida resurslarni tejashni 
yanada kengaytirish masalalari belgilab olingan. [5] 

O‘zbekistonning “yashil” moliyalashtirish sohasidagi kelajakdagi strategiyalarida turli sohalar subyektlari 
tomonidan ekologizasiya faol investisiyalariga to‘sqinlik qiladigan to‘siqlarni kamaytirishni ta’minlash zarur. 
Bunday to‘siqlar sifatida quyidagilarni belgilash mumkin:

1) xom ashyo tarmoqlari va chiqindi darajasi yuqori tarmoqlar ustunligi; 
2) biznes hamjamiyati va hukumatning korporativ siyosatning atrof-muhitga yo‘naltirilgan imtiyoz va 

imkoniyatlar to‘g‘risida xabardorligining past darajasi;
3) nomunosib tartibga solish, shuningdek, etarli me’yoriy-huquqiy baza va moddiy manfaatlarning yo‘qligi. 

Yashil moliya bozorlari ko‘proq yashil loyihalarni rag‘batlantirish uchun yetarli tartibga soluvchi imtiyozlarni 
talab qiladi.

Biznes ustuvorliklari ko‘pincha barqarorlikning ijtimoiy maqsadiga to‘g‘ri kelmaydi, bu o‘z navbatida ijtimoiy 
chetlanish va ekologik tanazzul muammosini kuchayishiga olib keladi. Barqaror rivojlanish yo‘lida ishlashga 
tayyor kompaniyalar mavjud, ammo ular davlat sektori bilan o‘zaro aloqalar uchun samarali aloqa nuqtalariga 
ega emaslar.

T A D Q I Q O T  M E T O D O L O G I YA S I
Maqolada “Yashil” iqtisodiyotga oid nazariy mushohada, tizimli yondashuv, kuzatish, umumlashtirish va 

tahlil kabi usullar samarali qo‘llanildi, shuningdek “yashil” iqtisodiyot sohasida mavjud muammolar, bu borada 
amalga oshirilishi kerak bo‘lgan vazifalari borasida xulosa va takliflar shakllantirilgan.

T A H L I L  V A  N A T I J A L A R 
“Yashil” iqtisodiyotni moliyalashtirish amaliyotini qanday yaxshilashimiz mumkin:
Normativ-huquqiy bazani qayta ko‘rib chiqish: ekologiyani asrash bo‘yicha moliyaviy tartibga solish amalga 

kiritilishi kerak. Bunga yashil investitsiyalarning aniq ta’riflarini ishlab chiqish yoki qayta tiklanadigan energiya 
loyihalari uchun ruxsat berish jarayonlarini optimallashtirish kiradi.

Davlat imtiyozlari “yashil” korxonalar uchun soliq imtiyozlari, subsidiyalar va kredit kafolatlarini taklif qil-
ishda muhim rol o‘ynashi mumkin. Qazib olinadigan yoqilg‘i subsidiyalaridan bosqichma-bosqich voz kechish 
orqali mablag‘larni barqaror alternativalarga yo‘naltirishi mumkin.

Moliyaviy innovatsiyalar: “yashil” loyihalarga xususiy kapitalni jalb qilish uchun yangi moliyaviy mahsulotlar 
kerak. Bunga ekologik toza loyihalar uchun kapitalni jalb qiladigan “yashil” obligatsiyalarni ishlab chiqish yoki 
“yashil” investitsiyalar bilan bog‘liq xavflarni kamaytiradigan sug‘urta sxemalarini yaratish kiradi.

Davlat-xususiy sheriklik: hamkorlik muhim ahamiyatga ega. Davlat mablag‘lari “yashil” loyihalar xavfini 
kamaytirish uchun ishlatilishi mumkin, bu esa ularni xususiy investorlar uchun yanada jozibador qiladi. Bu katta 
xususiy kapitalni bo‘shatishi va “yashil” iqtisodiyotga o‘tishni tezlashtirishi mumkin.

Standartlashtirish va shaffoflik: “yashil” moliya uchun umumiy “tahlil” zarur. Ya’ni investitsiyalarning atrof-
muhitga ta’sirini baholashning standartlashtirilgan tizimlarini yaratish investorlarga “yashil” loyihalarni yanada 
samarali taqqoslash imkonini beradi. Bundan tashqari, mablag‘lardan foydalanishning shaffofligini oshirish 
ishonchni kuchaytiradi va qo‘shimcha investitsiyalarni jalb qiladi.

Salohiyatni oshirish: “yashil” investitsiyalarni baholash va boshqarish uchun tajriba to‘plash juda muhimdir. 
Bunga moliya institutlari va korxonalarga “yashil” loyihalarni aniqlash va baholashni o‘rgatish kiradi.

X U L O S A
Yuqoridagilarni inobatga olgan holda shuni ta’kidlash joizki, “yashil” iqtisodiyotni moliyalashtirishni yax-

shilashda moliyaviy innovatsiyalar, davlat tomonidan taqdim etiladigan imtiyozlar muhim o‘ringa ega. Davlat 
imtiyozlari, subsidiyalar va kredit kafolatlarini taqdim etish “yashil” loyihalarni jozibadorligini yanada oshirishda 
kata ahamiyatga ega. “Yashil” loyihalarni amalga oshirishda standartlashtirilgan tizimlarni yaratish orqali yashil 
loyihalarga ajratilgan mablag‘lardan foydalanishda shaffoflikni oshiradi. 

4. O‘zbekiston Respublikasining “yashil” iqtisodiyotga o‘tishiga qaratilgan islohotlar samarador-

